
NINGAU: Sebuah Bas

Pcrsmran yang disewa oleh
Universiti Malaysia Sabah
(UMS) yang diletakkan di
perkarangan salah sebuah
rumah penginapan di sini ham-
pir musnah dijilat api dalam
satu kebakaran yang bermula
di bahagian belakang bas itu
kira-kira jam 11.00 malam
pada Sabtu.

Namun dengan kepantasan
anggota Bomba dan Penyela-
mat mengawal api yang sudah
mula mengganas itu menyela-
matkan bas persiaran yang
mengangkut 32 graduan UMS
itu daripada dijilat api pada
malam itu.

Menurut Ketua Operasi
Bomba Dan Penyelamat yang
mengawal kebakaran itu,
Suhaidi Yusuf, mereka meneri-
ma panggilan pada jam 11.15

 malam.

Katanya, lima orang ang-
gota Bomba Dan Penyelamat
dengan sebuah jentera berge-
gas ke tempat kejadian dan
dapat mengawal kebakaran itu
pada 11.30 malam.

Menurut seorang graduan

ampir musnah dijilat api

KELIHATAN anggota Bomba dan Penyelamat mengawal kebakaran itu.

UMS yang ditemui di tempat
kejadian, semasa kebakaran itu
berlaku mereka sudah sedang
beristrihat dalam bilik masing-
masing kerana selepas balik
dari lawatan sambil belajar di
Taman Pertanian Sabah (TPS)
Lagud Seberang Tenom dan
beberapa kawasan di sekitar di
kawasan Pedalaman.

“Kami hanya menyedari

kejadian malang yang hampir
meranapkan bas itu apabila ter-
dengar teriakan beberapa orang
awam yang menyaksikan keja-
dian itu- yang masing-masing
membawa air dalam baldi
memadam api di bahagian
belakang bas,” katanya.
“Mujurlah kejadian itu
tidak berlaku semasa bas per-
siaran itu dalam perjalanan.

Bayangkanlah apa yang
berlaku jika ia berlaku semasa
kami dalam bas itu” kata seo-
rang graduan yang enggan
namanya disiarkan.

Berikutan kejadian itu Bas
dari UMS terpaksa bergegas di
sini kira-kira jam 9.00 pagi
pada Ahad untuk mengangkut
balik graduan ke UMS.-Oleh
Marutin Ansiung



